
O‘ZBEKISTONDA 
ZIYORAT TURIZMINI 

RIVOJLANTIRISHDA HUDUDIY 
RESURSLARDAN SAMARALI 

FOYDALANISH YO‘LLARI

Raximova Dilfuza Mirzakasimovna
Toshkent davlat iqtisodiyot universiteti

“Turizm va mehmonxona biznesi”
 kafedra katta o‘qituvchisi

ORCID:0000-0002-2789-5372

Annotatsiya: Mazkur maqolada O‘zbekistonda ziyorat turizmini rivojlantirishda mavjud hududiy resurslardan oqilona 
va samarali foydalanish masalalari yoritilgan. Mamlakatimizdagi boy tarixiy-madaniy meros, aziz avliyolar maqbaralari 
va ziyoratgohlar asosida ziyorat turizmining salohiyati chuqur tahlil qilingan. Muallif hududlar kesimida madaniy meros 
obyektlarining joylashuvi, mavjud infratuzilmaning holati, xorijiy va mahalliy ziyoratchilar uchun yaratilayotgan shart-
sharoitlar, yangi ziyorat yo‘nalishlarini shakllantirish bo‘yicha taklif va tavsiyalarni keltiradi. Shuningdek, ilmiy-ziyorat 
turizmi, diniy-ma’naviy marshrutlar va boshqa konfessiyalar ziyorat obyektlarining rivoji orqali sohaga xalqaro e’tiborni 
kuchaytirish masalalari ko‘rib chiqilgan. Maqolada ziyorat turizmining iqtisodiy, ma’naviy va madaniy jihatdan yurtimiz 
rivojiga qo‘shayotgan hissasi yoritilib, sohani yanada taraqqiy ettirishga doir aniq takliflar bildirilgan.

Kalit soʻzlar: ziyorat turizmi, hududiy resurslar, madaniy meros, diniy ziyoratgohlar, turizm infratuzilmasi, ilmiy ziyorat, 
ziyorat marshrutlari,  halol turizm, tarixiy obidalar, turistik salohiyat, ziyoratchilar, investitsiyalar, turizm obyektlari,  allomalar  
maqbarasi, ziyorat dasturlari, mahalliy sayyohlik yo‘nalishlari, marketing strategiyasi.

Abstract: This article explores the effective and rational use of regional resources in the development of pilgrimage 
tourism in Uzbekistan. The rich historical and cultural heritage of the country, the mausoleums of revered saints, and 
religious pilgrimage sites are thoroughly analyzed as the foundation for enhancing the potential of pilgrimage tourism. The 
author presents an overview of the distribution of cultural heritage sites across regions, the state of existing infrastructure, 
conditions created for both foreign and local pilgrims, and offers recommendations for establishing new pilgrimage 
routes. Additionally, the article discusses the role of scientific pilgrimage tourism, spiritual-religious itineraries, and the 
development of pilgrimage sites related to other religious confessions in attracting international attention to the sector. 
The economic, spiritual, and cultural contributions of pilgrimage tourism to national development are highlighted, and 
concrete proposals for further advancement of the sector are provided.

Key words: pilgrimage tourism, regional resources, cultural heritage, religious pilgrimage sites, tourism infrastructure, 
scientific pilgrimage, pilgrimage routes, halal tourism, historical monuments, tourism potential, pilgrims, investments, 
tourism facilities, mausoleums of scholars, pilgrimage programs, local tourism directions, marketing strategy.

Аннотация: В данной статье рассматриваются вопросы рационального и эффективного использования 
имеющихся региональных ресурсов в развитии паломнического туризма в Узбекистане. Глубоко проанализирован 
потенциал паломнического туризма на основе богатого историко-культурного наследия страны, мавзолеев 
святых и религиозных мест паломничества. Автор раскрывает распределение объектов культурного наследия 
по регионам, состояние существующей инфраструктуры, условия, создаваемые для иностранных и местных 
паломников, а также предлагает рекомендации по формированию новых паломнических маршрутов. Также в 
статье рассматриваются вопросы развития научного паломничества, духовно-религиозных маршрутов и объектов 
паломничества других конфессий с целью привлечения международного внимания к отрасли. Освещается вклад 
паломнического туризма в экономическое, духовное и культурное развитие страны, приводятся конкретные 
предложения по дальнейшему развитию отрасли.

Ключевые слова: паломнический туризм, региональные ресурсы, культурное наследие, религиозные места 
паломничества, туристическая инфраструктура, научное паломничество, паломнические маршруты, халяль-
туризм, исторические памятники, туристический потенциал, паломники, инвестиции, туристические объекты, 
мавзолеи учёных, паломнические программы, местные туристические направления, маркетинговая стратегия.

K I R I S H
Ziyorat turizmi O‘zbekistonda turizm sohasining eng istiqbolli yo‘nalishlaridan biri hisoblanadi. O‘zbek 

xalqining boy tarixiy, madaniy va diniy merosi, islom olamidagi yirik allomalarning vatani bo‘lgani, hududda 
qadimiy maqbaralar, ziyoratgohlar va muqaddas qadamjolar mavjudligi bu sohani rivojlantirish uchun keng 
imkoniyatlar yaratmoqda. Hududiy resurslardan oqilona va samarali foydalanish, mahalliy infratuzilmani 
yaxshilash, marketing strategiyalarini takomillashtirish orqali O‘zbekistonda ziyorat turizmi rivojiga turtki berishi 
mumkin.

O‘zbekistonda ziyorat turizmini rivojlantirish davlat siyosatining ustuvor yo‘nalishlaridan biri sifatida e’tirof 
etilib, qator huquqiy va strategik hujjatlar qabul qilindi. O‘zbekiston Respublikasi Prezidentining 2021-yil 
9-fevraldagi PF-6165-son «Ichki va ziyorat turizmini yanada rivojlantirish chora-tadbirlari to‘g‘risida», 2022-
yil 28-yanvardagi PF-60-son «2022-2026-yillarga mo‘ljallangan Yangi O‘zbekistonning taraqqiyot strategiyasi 
to‘g‘risida»gi farmonlari, O‘zbekiston Respublikasi Vazirlar Mahkamasining 2018-yil 15-fevraldagi 120-
son «Muqaddas qadamjolar, ziyoratgoh, masjid va qabristonlarni obodonlashtirish ishlarini samarali tashkil 
etish to‘g‘risida», 2021-yil 24-fevraldagi 100-son «Ichki va ziyorat turizmini rivojlantirish bo‘yicha qo‘shimcha 
chora tadbirlar to‘g‘risida», 2023-yil 27-iyuldagi  “Turizm yo‘nalishidagi islohotlarni yanada jadallashtirish  va 
sohada davlat boshqaruvi  tizimini samarali tashkil qilish chora-tadbirlari to‘g‘risida”gi PQ-238-son,  2023-yil 
26-apreldagi “Respublikaning turizm salohiyatini  jadal rivojlantirish hamda mahalliy va xorijiy turistlar sonini 
yanada oshirishga doir qo‘shimcha chora-tadbirlar to‘g‘risida”gi PQ-135-son, qarorlari, shu bilan birgalikda 
sohaga oid me’yoriy-huquqiy hujjatlarda ko‘rsatilgan vazifalarning ijrosini ta’minlashda yurtimizda ziyorat 
turizmini ma’lum darajada rivojlanishiga xizmat qiladi[1]. 

Darhaqiqat, O‘zbekiston turistik resurslarning boyligi bilan ajralib turadi. O‘zbekistonda diniy turizm, ya’ni 
aziz qadamjolarni ziyorat qilish maskanlariga juda boy hisoblanadi. Jumladan, Markaziy Osiyoda, qolaversa, 
jonajon O‘zbekistonimizda ham aziz avliyolar yashab, dafn etilgan qadamjolar, ziyorat maskanlari beqiyos 
ko‘p. Ko‘pgina avliyolarning dafn etilgan joylari va qabrlari qaytadan ta’mirlanib, asl holatiga keltirilmoqda. 
Ular qatoriga Bahoviddin Naqshbandiy, G‘ijduvoniy, Imom al-Buxariy, Mahtumi A’zam, Shohizinda, Motrudiy, 
Hakim at-Termiziy, Zangiota kabi aziz avliyolar va imomlar maqbaralari musulmon ahlining beqiyos, go‘zal 
ziyorat qiladigan va ma’naviy ruhlanadigan joylariga aylantirildi. Ayniqsa, Imom Al-Buxoriy majmuasini muhim 
ziyoratgohga aylantirish xalqaro ahamiyatga egadir. Chunki, bu ziyoratgoh musulmon olamida Makka va Madina 
shaharlaridan keyin eng muhim sajdagoh hisoblanadi. Shu sababli ziyorat qilish uchun qulay shartsharoit 
yaratish, ya’ni infratuzilmani shakllantirish bugungi kunning muhim masalasi hisolanadi. Bu yerda asosiy vazifa 
xorij mamlakatlar fuqarolarining ortiqcha qiyinchiliklarsiz ziyorat qilib ketishlariga erishishimizdir. Buning uchun 
Samarqand shahri aeroportini jahon andozalariga yarasha bo‘lishi, masalaning asosiy yechimi hisoblanadi. 
Mustaqallik yillarida tarixiy qadamjolarga davlat tomonidan katta e’tibor berilmoqda. Buyuk ajdodlarimiz qo‘nim 
topgan maskanlarni qayta tiklash, obodonlashtirish, ta’mirlashga jiddiy e’tibor berganligi tufayli ziyoratgoh 
maskanlar 1.5 mlrd. Musulmon dunyosini o‘ziga tortmoqda. Hozirgi kunda mamlakatimizda turizmni hududiy 
tashkil etish va rivojlantirishga jiddiy e’tibor qaratish lozim. Xususan, Janubi – Sharqiy Osiyo va G‘arbiy Osiyo 
mamlakatlari ziyoratchilarni jalb etish maqsadida tadbirlar ishlab chiqish kerak. Buning uchun har bir viloyat, 
tuman va qishloqlardagi kishilar tomonidan muqaddas hisoblanib kelinayotgan ziyoratgohlarni aniqlash, 
umumlashtirish, respublika va viloyat diniy turistik kartalarini yaratish hamda ziyoratchilarga zarur sharoitlar 

yaratish, yo‘l qurish, transport imkoniyatlarni o‘rganish maqsadida muvofiq deb hisoblaymiz. Diniy ziyoratgohlar 
kam mablag‘ hisobiga katta daromad manbaiga aylanishi shubhasiz. Mamlakatimizning barcha viloyatlaridan 
o‘nlab, yuzlab tarixiy qadamjolar mavjud. Ammo ularni ziyorat etish marshrutlari aniq tuzilmagan. Binobarin, 
bunday muqaddas ziyoratgohlarni respublika va xalqaro darajadagi diniy ziyoratgoh obyektlariga aylantirish 
mumkin. Xulosa o‘rnida shuni aytish lozimki, diniy turizm hamma vaqt sayohatning eng aktiv turi bo‘lib kelgan. 
Vaholanki, mamlakatimiz diniy ziyoratgohlarga boy mintaqa hisoblanib, kelajakda diniy turizmni rivojlantirishga 
yanada e’tiborni yanada kuchaytirish ham moddiy, ham ma’naviy yuksalishida muhim ahamiyat kasb etadi[2].

Yuqoridagilardan kelib chiqib, Oʻzbekistonda ziyorat turizmini rivojlantirish istiqbollari dolzarb masalalardan 
biri bo‘lib qolmoqda.

Oʻzbekistonda ziyorat turizmini rivojlantirish istiqbollari hali hanuz yetarlicha chuqur va tizimli o‘rganilmagan. 
Mamlakatimizda boy madaniy-tarixiy meros va diniy obidalar mavjud bo‘lishiga qaramay, ziyorat turizmini 
zamonaviy talablarga mos tarzda rivojlantirish, uning infratuzilmasini yaxshilash, marketing va boshqaruv 
mexanizmlarini takomillashtirish borasida hali ko‘plab imkoniyatlar mavjud. Mazkur muammoning yetarlicha 
ilmiy asosda ishlab chiqilmaganligi va amaliyotda to‘liq qo‘llanilmaganligi dissertatsiya mavzusini tanlash, uning 
maqsadi va vazifalarini aniq belgilash zaruratini keltirib chiqardi.

M A V Z U G A  O I D  A D A B I Y O T L A R  S H A R H I
O‘tgan asrning 70-80 yillarida ziyorat turizmi, asosan, marosimlarni amalga oshirish shaklida namoyon 

bo‘lib, u turizmdan ko‘proq diniy amalni bajarishga yo‘naltirilgan [3].
1990-yillarda ziyorat turizmiga yangi g‘oyalar va tushunchalar kiritildi, jumladan:
“diniy sayohatchi sifatida ziyoratchi” dan dam oluvchi sifatida “sayyoh”gacha bo‘lgan sayohatning davomi 

[4]; 
ziyorat va turizmning diniy hamda dunyoviy bilimlarni kengaytirishga xizmat qilishi [5];
ziyorat va turizmning diniy hamda dunyoviy bilimlarni kengaytirishga xizmat qilishi [6]; 
ziyorat va turizm o‘rtasidagi murakkab munosabatlar hamda sayyoh va ziyoratchi o‘rtasidagi o‘xshashlik 

va farqlar [7]; 
din, ziyorat va turizm o‘rtasidagi munosabatlar [8].
Tadqiqotlar  shuni ko‘rsatadiki, ko‘plab sayyohlar turli xil tajribalarni, jumladan ma’rifat, bilim, ma’naviy va 

jismoniy farovonlikni yaxshilash va adrenalinni oshirishga intilishadi. 
Hozirgi adabiyotlar ziyoratni diniy va dunyoviy asoslarga ega bo‘lgan yaxlit hodisa sifatida tushunadi [9], bu 

ham diniy, ham dunyoviy kontekstdan kelib chiqishi mumkin bo‘lgan saytlarni o‘z ichiga oladi.
Ziyorat turizmi ko‘pchilik mualliflar tomonidan diniy turizmning bir turi sifatida qaraladi. O.A. Freyebiye 

ta’kidlaganidek, diniy turizmda maqsad ziyorat qilish bo‘lgani bilan, yondashuv sayohatni o‘z ichiga oladi.
Diniy turizm ostida A.V. Babkin [10] odatdagi muhitdan tashqarida bo‘lgan muqaddas joylar va diniy 

markazlarga boradigan sayyohlarning xizmatlarini ko‘rsatish va ehtiyojlarini qondirish bilan bog‘liq faoliyatni 
tushunadi. Ziyorat turizmi, bu muallif ta’rifiga ko‘ra, turli din vakillarining ziyorat maqsadidagi sayohatlari 
yig‘indisidir. Ziyorat deganda mo‘minlarning muqaddas joylarga ta’zim qilish istagi tushuniladi.

M.A. Vinokurov ziyorat turizmini biroz kengroq ta’riflaydi. Uning fikricha, diniy (ziyorat) turizmi muqaddas 
joylarga, cherkov yodgorliklari va muqaddas qadamjolarga jamlangan markazlarga tashrif buyurishni maqsad 
qilgan. Turizmning bu turi muhim diniy marosimlarda ishtirok etish uchun sayohatlar, diniy yodgorliklar, 
turli dinlar tarixi va madaniyati bilan tanishish uchun ma’rifiy sayohatlar, shuningdek, diniy masalalarga oid 
mutaxassislarning ilmiy sayohatlarini o‘z ichiga oladi. 

K.A. Mazin [11] “turist” va “ziyoratchi” tushunchalarini, shunga mos ravishda “turizm” va “ziyorat” 
tushunchalarini aniqlashni nomaqbul deb hisoblaydi. Turli konfessiya vakillari ham ziyoratning turizm sifatida 
tasniflanishiga qarshi.

Izohli lug‘atlarda “ziyorat” tushunchasiga ko‘p hollarda sayohat, ziyoratchilarni muqaddas joylarga sayr 
qilish tushuniladi. Shu bilan birga, bir qator tushuntirish lug‘atlarida, masalan, D.N. Ushakova [12] “ziyorat” 
tushunchasi boshqa ma’noga ega. Xususan, bu sayohat qilish, ba’zi diqqatga sazovor joylar bilan tanishish, 
shuningdek, mashhur odamlar bilan tanishish uchun biror joyga borishni anglatadi. Shubhasiz, bu holatda 
bunday sayohatlar diniy maqsadlar bilan bog‘liq bo‘lmasligi mumkin.

V.S. Senin o‘zining “Xalqaro turizmni tashkil etish” darsligida diniy turizm uchta shaklga ega, deb hisoblaydi:
1) ziyorat qilish maqsadida sayohatlar;
2) diniy mavzudagi ekskursiya sayohatlari;
3) ziyoratchilar va sayyohlarni birlashtirgan ixtisoslashtirilgan turlar [13].
Yuqorida berilgan ta’riflarning nazariy jihatlarini ko‘rib chiqib, tadqiqotchi ishda ziyorat turizmiga ta’rifini 

va yondashuvini keltirib o‘tgan. Bunga ko‘ra “Ziyorat turizmi bu insonlarni sayohat davomida ruhiy o‘sish, o‘z-
o‘zini anglash va ichki olamini boyitish  xotirjamlikka erishish jarayoni hisoblanib,  ziyorat nafaqat diniy, balki 

shaxsiy rivojlanish vositasi sifatida tushuntiriladi, hamda ko‘plab ma’lumotlarga ega bo‘lishiga olib keladi”. 
Ziyorat turizmida sayyoh masjidlar, avliyolar  va ulamolar maqbaralariga, muqaddas qadamjolarga, shuningdek 
tabiat resurslari bilan bog‘liq  bo‘lgan joylarga sharsharalar, buloqlar, ko‘llar, daryolar kabilar ziyorat turizmi 
destinatsiyasi sifatida keltiriladi.

Ziyorat turizmi ko‘pchilik mualliflar tomonidan diniy turizmning bir turi sifatida qaraladi. 
Ziyorat turizmni tashkil qilishda ziyoratchi turistlarning maqsadlaridan kelib chiqqan holda ekskursiyalar 

tuziladi. Bu ziyorat turizmi ekskursiyalari uzoq yoki qisqa vaqtga mo‘ljallangan, bir yoki bir necha kunlik turistik 
dasturlarni o‘z ichiga olishi mumkin. 2-jadvalda bunday sayohatlarning bir nechta turlari ko‘rsatilgan (1-jadval):

1-jadval. Ziyoratchi-turistlarining maqsadlaridan kelib chiqqan holda, ziyorat turizmi ko‘rinishlari1.

Ziyoratchi-turistlarining turi Maqsadi Kutilayotgan natija

Asl ziyoratchilar
Ularning maqsadi faqat ziyoratni amalga oshirish bo‘ladi. 
Masalan, Haj amallarini amalga oshiruvchilarga ushbu ta’rif 
muvofiq keladi. 

Diniy majburiyatni 
bajarish, ruhiy 
poklanish.

Ziyorat turizmining salmoqli 
ulushiga ega ziyoratсhilar

Bu yerda sayohatchilar faqat ziyorat qilmay, balki tarixiy 
joylarga ham borishi nazarda tutiladi. Masalan, Buxoroda 
so‘fiylarning qadamjolarini ziyorat qilish bilan birga Ark, 
Setorai Moxi Xosa yoki boshqa tarixiy obyektlarni tomosha 
qilish

Shaxsiy o‘sish va 
rivojlanish, ruhiy 
poklanish.

Ziyorat kompanenti sezilarli, 
ammo maqsad sayohatning 
boshqa turlari bo‘lgan 
ziyoratchilar

Masalan, ekstrimal turizm orqali uzoq qishloqlardagi 
masjidlarni ziyorat qilish. 

Shaxsiy o‘sish, 
dunyoqarashni 
kengaytirish.

Ziyoratchi-turistlarining maqsadlaridan kelib chiqqan holda asl ziyoratchilar, ziyorat turizmining salmoqli 
ulushiga ega ziyoratchilar va ziyorat kompanenti sezilarli, ammo maqsad sayohatning boshqa turlari bo‘lgan 
ziyoratchilar maqsad va kutilatotgan natija bo‘yicha farqlanadigan ziyoratchi-turistlar kategoriyalashuvi 
taklif etilgan, ya’ni ziyoratchilarning sayohat maqsadi va ulardan kutilayotgan natijalar asosida ularni: diniy 
e’tiqod asosida ziyorat qiluvchilar, ziyorat turizmini asosiy yo‘nalish sifatida tanlovchilarga aylanganlar hamda 
ziyorat komponenti mavjud bo‘lsa-da, sayohatning boshqa — madaniy, tarixiy yoki dam olish kabi maqsadlari 
ustuvor bo‘lgan aralash turdagi sayyohlar sifatida guruhlash orqali ziyorat turizmini tahlil qilishning yanada 
chuqurlashtirilgan uslubi shakllantirilgan.

T A D Q I Q O T   M E T O D O L O G I YA S I
Maqolada muallif tomonidan ilmiy abstraksiyalash, qiyosiy tahlil, induksiya va deduksiya usullaridan 

foydalanilgan.

T A H L I L  V A  N A T I J A L A R
O‘zbekistonda madaniy meros va ziyorat turizmi obyektlari quyidagicha taqsimlangan: Madaniy meros 

obyektlari: 2025-yil 1-yanvar holatiga ko‘ra, mamlakatda jami 8 210 ta madaniy meros obyekti mavjud bo‘lib, 
shundan 7 827 tasi davlat mulki va 383 tasi xususiy mulk hisoblanadi. O‘zbekiston Respublikasi Prezidentining 
“Moddiy madaniy meros obyektlarini muhofaza qilish sohasidagi faoliyatni tubdan takomillashtirish chora-
tadbirlari to‘g‘risida” 2018-yil 19-dekabrdagi PQ-4068-son qaroriga muvofiq O‘zbekiston Respublikasi Vazirlar 
Mahkamasining 4 oktyabr 2019yildagi 846-sonli qaror qabul qilindi[14]. Bunga ko‘ra Moddiy madaniy merosning 
ko‘chmas mulk obyektlari milliy ro‘yxati shakllantirildi. O‘zbekiston Respublikasi bo‘yicha moddiy madaniy 
merosning ko‘chmas mulk obyektlari jami soni 8 210 ta. Shundan: arxeologiya yodgorliklari soni 4 748 ta, 
arxitektura yodgorliklari soni 2 252 ta, monumental san’at yodgorliklari 678 ta, diqqatga sazovor joylar 532 tani 
tashkil etadi (1-rasm).

1	  Jadval muallif ishlanmasi

1-rasm.O‘zbekiston hududlari kesimida moddiy madaniy merosning ko‘chmas mulk obyektlari soni [15]

Yuqorida keltirilgan jadvalda O‘zbekiston hududlarida moddiy madaniy meroslar soni keltirib o‘tilgan. Bunga 
ko‘ra Samarqand, Buxoro, Qashqadaryo va  Toshkent viloyatlarida respublikaning eng ko‘p tarixiy madaniy 
me’ros obyektlari joylashganligini ko‘rishimiza mumkin. Yurtimizga kelayotgan sayyohlar  uchun bu hududlarga 
klassik turlar tashkil qilingan. Tadqiqot ishimizning keying rejalarida Toshkent shahar hududiga turistk salohiyati 
hamda madaniy meros obyektlari resurslaridan kelib chiqib, jozibador ziyorat yo‘nalishida turizstik marshrutlar 
ishlab chiqish hisoblanadi. 

O‘zbekistonni islom dunyosidagi eng katta ziyorat markazlaridan biriga aylantirish maqsadida 
ko‘plam tadbirlar, xalqaro forum o‘tkazilib kelinmoqda. Shuningdek, “Ko‘hna tarix durdonalari” milliy dasturi 
doirasida turistlarni o‘ziga jalb qiladigan madaniy meros obyektlari sonini 800 tadan 2,5 mingtaga yetkazish 
rejalashtirilgan. Bu ko‘rsatkichlar O‘zbekistonda madaniy meros va ziyorat turizmi obyektlarining boyligini va 
ularning rivojlanishiga qaratilgan sa’y-harakatlarni aks ettiradi. Ziyorat turizmini rivojlantirishga doir tadbirlarga 
misol tariqasida quyidagilarni keltirish mumkin:

“Ziyorat – turizm: tarix, faktlar, shaxslar” nomli  xalqaro onlayn seminardaO‘zbekistonda ziyorat turizmining 
dolzarb muammolari va ahamiyati” mavzusida ilmiy-amaliy anjuman

Imom al-Buxoriy xalqaro hadis tanlovi
“Islom xattotligi” tanlovlari doirasida qator madaniy tadbirlar
Yurtimizda turizm sohasini rivojlantirishda bevosita ko‘plab omillar ta’sir qiladi. Bu omillardan biri bu sohada 

malakali kadrlarni mavjudligi hisoblanadi. Jahon turizm bozorida xar 7-10 ta sayyohga 1 ta malakali mutaxassis 
kerak bo‘lishini inobatga olsak, aynan bizni tadqiqot mavzusi bo‘yicha xam ziyorat turizmi doirasida xizmat 
ko‘rsatuvchi soha egalari professional bo‘lsa, soha muvaffaqiyatli rivojlanishiga sabab bo‘ladi. 35 ta oliy ta’lim 
muassasalarida talabalar turizm va mehmonxona xo‘jaligi sohasida tahsil olib kelmoqda. Kadrlarni maqsadli 
tayyorlash doirasida, 7 ta universitetning gid tayyorlash kurslarining 30% xarajati Turizm qo‘mitasi tomonidan 
qoplab beriladi. Buning uchun Turizmni qo‘llab-quvvatlash jamg‘armasidan 2.8 mlrd so‘m ajratildi [16]. 

Turizmni qoʻmitasi tomonidan Toshkent shahrida ziyorat turizmini rivojlantirish, roʻyxatga olingan 15 ta diniy 
muassasaga tashrif xaritalari ishlab chiqildi. Indoneziya va Malayziya sayyohlik agentliklari va mehmonlariga 
moʻljallangan halol ovqatlanish joylari, milliy oshxonalar, restoranlar, oilaviy tashrif  joylari xaritasi tayyorlandi.

O‘zbekistonda bugungi kunda jami ziyoratgohlar 1257 tani tashkil etadi. Shundan 1183 tasi Islomiy, 57 tasi 
xristian provaslav, 8 ta xristian Rim katolik va 9 ta budda ziyoratgohlari mavjud.(2-rasm)

2-rasm. O‘zbekistondagi ziyoratgohlar soni.

O‘zbekistonda diniy 16 ta diniy konfessiyaga mansub 2316 ta tashkilot faoliyat olib bormoqda. Bular 
2125 tasi Islomiy tashkilotlar, 2096 tasi masjidlar, 191 tasi noislomiy (boshqa dinga mansub) tashkilotlar, 8 ta 
yaxudiy ibodatxonasi, 174 ta xristian cherkovi, 6 ta bahoiy jamoalari, 1 ta budda ibodatxonasi, 1 ta krishnani 
anglash jamiyati va 1 ta O‘zbekiston bibliya jamiyati yurtimizda faoliyat olib bormoqda. Bu ma’lumotlarni 
keltirib o‘tish shudan dalolat beradiki, O‘zbekistonda din erkinligi, turli millat va elatlarni o‘zaro bir - biriga 
hurmatdan dalolatdir. Bu qonuniy ham kuchga ega. Vijdon erkinligi va diniy tashkilotlar to‘g‘risida 699-sonli 
05.07.2021-yildagi O‘zbekiston Respublikasining Qonuni qabul qilingan. Vijdon erkinligi va diniy tashkilotlar 
to‘g‘risida” gi O‘zbekiston Respublikasining Qonuni 6-bob va 35-moddadan iborat [17]. O‘zbekistonda yuqorida 
tahlil qilganimizdek 16 ta diniy konfessiya faoliyat yuritar ekan va ziyoratgohlar soni ham nafaqat islomiy 
balki boshqa din vakillari ziyoratgohlarini o‘z ichiga olar ekan, mamlakatimizga biz turli din vakillarini ziyorat 
maqsadida turistik dasturlar yaratib, takliflar ishlab chiqib, targ‘ibot tashviqot ishlarini amalga oshirib, ziyotratchi 
sayyohlar sonini oshirishimiz mumkin. Tahlillar shuni ko‘rsatmoqdaki yurtimizda turli din vakillarini ziyorat turizm 
maqsadida mavjud obyektlarni inobatga olib, jalb qilishga salohiyat mavjud.

Iqtisodiyot va moliya vazirligi ma’lumotiga ko‘ra,  turizmni rivojlantirish maqsadida 2024 yilda bir qator ishlar 
amalga oshirildi. Shu doirada davlat byudjetidan turizm sohasi uchun jami 117 milliard so‘m ajratilgani ma’lum 
qilindi.

Bu mablag‘lar tadbirkorlik sub’ektlarini moliyaviy qo‘llab-quvvatlashga yo‘naltirildi. Jumladan, xorijiy turizm 
bozorlarida mamlakat turizm salohiyatini targ‘ib qilish uchun 50  milliard so‘m, yangi dor yo‘llar qurilishi va 
jihozlanishi xarajatlarining bir qismini qoplashga 10 milliard so‘m, yangi mehmonxonalar qurilishi va jihozlanishi 
xarajatlari uchun 4 milliard so‘m, UNWTO shafeligidagi Xalqaro turizm akademiyasi Samarqand kampusi 
qurilishiga 10 milliard so‘m va boshqa xarajatlar uchun 43 milliard so‘m ajratilgan.

Shuningdek, ijtimoiy va ishlab chiqarish infratuzilmasini rivojlantirish dasturi doirasida turizm ob’ektlari qurilishi 
va rekonstruksiyasiga 322 milliard so‘m, yuqori turizm salohiyatiga ega 20 ta tumanda infratuzilma muammolarini 
bartaraf etish uchun 80 milliard so‘m, jami 402 milliard so‘m mablag‘ ajratildi. Yil yakunida amalga oshirilgan ishlar 
qiymati 342 milliard so‘mni tashkil qilib, 366 milliard so‘m (91 foiz) mablag‘ o‘zlashtirildi.

2024 yilda yurtimizga tashrif buyurgan xorijlik turistlar soni 10,28 million nafarga yetdi. Bu 2023 yildagi 6,63 
million nafarga nisbatan 3,65 millionga yoki 55 foizga ko‘pdir. Shuningdek, ichki turizmda ishtirok etganlar soni 
22,67 million nafarni tashkil qildi, bu esa 2023 yilga nisbatan 2 million nafarga yoki 10 foizga o‘sishni anglatadi.

Xorijlik sayyohlar hisobiga 2024 yilda turizm xizmatlari eksporti 3 milliard 489 million AQSH dollariga yetdi. 
2023 yilda bu ko‘rsatkich 2 milliard 143 million dollarni tashkil qilgan. Ya’ni, 1 milliard 346 million dollar yoki 62 
foiz o‘sish kuzatildi.

2024-yilda yurtimizda 627 ta yangi joylashtirish vositalari (jami 17 304 o‘rin), shu jumladan, 80 ta mehmonxona, 
215 ta xostel, 294 ta oilaviy mehmon uylari, 2 ta sanatoriy va sog‘lomlashtirish markazlari tashkil etildi. Shu bilan 
joylashtirish vositalari umumiy soni 6 153 taga, o‘rinlar soni 161,4 mingtaga yetdi.

Shuningdek, yanada qulay xizmatlar uchun 961 ta yangi turizm tashkiloti va turagentliklar ish boshladi, 
ularning umumiy soni 3 686 taga yetdi. Shu bilan birga, mamlakatimizda 3 200 nafar gid-ekskursovodlar faoliyat 
yuritmoqda.

2024-yilda 1 010 ta sanitariya-gigiyena shoxobchasining holati yaxshilandi: 512 tasi yangidan qurildi, 498 
tasi ta’mirlandi. Shuningdek, Andijon viloyati Xonobod shahri va Qashqadaryo viloyati Shahrisabz shahrida 4 ta 
turizm axborot markazi ish boshladi[18].

X U L O S A  V A  T A K L I F L A R
Umuman olganda, O‘zbekistonda ziyorat turizm salohiyati yuqori hisoblanadi. Biz makro darajada xalqaro 

miqyosda xorijiy sayyohlarni jalb qilish imkoniyatini oshirishimiz mumkin. O‘zbekistonning turli hududlarida 
xalqaro darajada sayyohlarni jalb qiladigan ziyoratgohlar mavjud. Chunki tariximizga nazar tashlasak yurtimizda 
yashab  islom sivilizatsiyasiga o‘z xissasini qo‘shgan ko‘plab ulamolarni bir qator islomiy ilmlarni targ‘ibotchisi 
bo‘lishgan. Bugungu kunga kelib tarixda yurtimiz shayx ulamolarining boy me’rosini o‘rganishga, maqbaralarini 
ziyorat qilishga keluvchi maqsadli segment mavjud. 

O‘zbekistonda yangi ziyorat turizm marshrutlari va sayohat dasturlari ishlab chiqilishga doir quyidagi taklif 
va tavsiyalar:

yo‘q bo‘lib ketayotgan ziyorat joylarni tiklash, ularni ahamiyatini oshirish;
viloyatlar, mintaqaviy hududlar bo‘yicha ziyorat turizmi marshruti, obzorli ekskursiya ko‘rinishida ishlab 

chiqish, O‘zbekiston Respublikasining barcha hududlarida ziyorat turizm yo‘nalishlarini ishlab chiqish maqsadga 
muvofiq. Chunki xar bir huduning o‘ziga xos ziyorat saloxiyatiga ega jihatlari mavjud;

eko-ziyorat turlari: Tabarruk joylarga ziyorat qilish bilan birga, o‘zgacha tabiat manzaralari va ekologik 
yo‘nalishlar bo‘yicha ham sayohatlar tashkil etish mumkin. Masalan, Chortoq, Nurata va boshqa tabiiy 
hududlarda qishloq turizmi bilan birlashtirilgan diniy sayohatlar ishlab chiqish;

diniy-tarixiy, qadimiy savdo yo‘llari bo‘ylab, “Buyuk ipak yo‘li” bo‘ylab ziyorat turizm marshrutlari ishlab 
chiqish;

kelayotgan segmentga qarab, maqsadli auditoriyaga mos yakka va jamoaviy ziyorat sayyohlik dasturlarini 
ishlab chiqish;

qulay va faqat ziyortagohlar uchun boriladigan mahalliy transport qatnovini yo‘lga qo‘yish:
ziyoratgohlarimizga press turlar, info turlar mutahassislar uchun, xalqaro blogerlar uchun bepul sayohatlat 

tashkil etish va shu bilan ziyoratgohlarni targ‘ibotiga turistlarni chaqirishga erishish, ko‘plab auditoriyani qamrab 
olish;

Haj va Umra safaridan oldin Abu Iso at-Termiziy maqbarasi va Imom al-Buxoriy majmuasiga sayohat 
dasturlarini ishlab chiqish; 

har bir ziyorat qilish mumkin joylarga oylaviy chiqishga moljallangan turlar yaratish;
masjid va madrasalar bilan tanishtiruv turlarini tashkillashtirish;
chekka hududlardagi oʻrganilmagan obyektlarni koʻpaytrish va ziyoratgohlarga marshrutlar ishlab chiqish;
halol turizm infratuzilmasini rivojlantirish
yoshlarga mo‘ljallangan tematik ziyorat turizm marshrutlarini ishlab chiqish. Marshrutlar zamonaviy qulaylik 

va texnologiyalarni qo‘lagan xolda ishlab chiqish;
“Buyuk allomalar yo‘li” mashhur islom allomalari va olimlari maqbaralarini birlashtirgan ziyorat turizm 

marshrutini ishlab chiqish;
online sayohatlarni ham targ‘ib qilish; 
viloyat qadamjolari: xar bir viloyatdagi kam o‘rganilgan ziyorat maskanlarini rivojlantirish.
O‘zbekistondagi turli din vakillariga mansub ziyoratgohlar va madaniy obidalarni o‘z ichiga oluvchi 

marshrutlar ishlab chiqish. Manzillar: Toshkent: Hazrati Imom majmuasi, Rim-katolik cherkovi. Samarqand: 
Xo‘ja Doniyor maqbarasi (uch din vakillarining hurmati bilan mashhur). Farg‘ona vodiysi: Marg‘ilondagi masjidlar 
va yahudiylar ibodatxonasi. Buxoro: Minorai Kalon va yahudiylar sinagogasi. Xususiyati: Turli dinlarning bir-
biriga uyg‘unligini ko‘rsatish;

“Ibn Sino va Islom olamining buyuk mutafakkirlari” marshruti: Bu marshrut  O‘zbekistonda Ibn Sino, 
Imom al-Buxoriy, Abu Iso at-Termiziy va boshqa ilm-fan va islom olamining buyuk shaxslarining qabrlariga 
ziyorat qilishni o‘z ichiga oladi. Ayniqsa, Samarqand, Buxoro, Termiz va Xiva shaharlarida joylashgan tarixiy 
yodgorliklar bilan boyitilishi mumkin.

